
CJB ISTOČNO SARAJEVO

U Čajniču uhapšen muškarac naoružan pištoljem

Policija je u ugostiteljskom objektu u Čajniču uhapsila

muškarca čiji su inicijali V.S. kod koga je pronađen

pištolj ručne izrade, a alkotestiranjem utvrđeno 1,62

promila alkohola u organizmu, saopćeno je iz Centra

javne bezbjednosti Istočno Sarajevo.

TEKST SE NASTAVLJA ISPOD OGLASA

Policijskoj stanici Pale žena sa inicijalima A.K. prijavila je da

ju je P.M. udario više puta po glavi i tijelu i nasilno joj oduzeo

mobilni telefon.  

U toku je rasvjetljavanje krivičnog djela. 

Žena čiji su inicijali T.P. juče je Policijskoj stanici Rogatica

podnijela krivičnu prijavu protiv direktora Doma zdravlja

Rogatica NJ.T. i pravnika u toj ustanovi S.B. jer je od

septembra prošle godine do polovine februara ove godine

radila u Domu zdravlja na poslovima ljekara, a da sa njom

nije sklopljen ugovor o radu, niti su joj isplaćene novčane

naknade. 

Dežurni tužilac naložio je dokumentovanje krivičnog djela

povreda osnovnih prava radnika.

